
Аннотация: Мазкур мақолада иқтисодиётни рақамлаштиришда  замонавий 

молиявий технологияларни қўллашнинг хорижий тажрибалри Япония давлати мисолида 
таҳлил қилинган. Жумладан (FinTex)ларнинг ривожланиш тарихи, уларни вужудга келиш 
жараёни, қўлланилиш соҳаси ўрганилган. Японияда молиявий технологияларни кенг 
доирада жорий этиш чора тадбирлари таҳлил қилинди. FinTexнинг мегабанклар ва 
интернет-молияси сегментлари асосида юзага келиш механизми, юридик шахсларга 
кўрсатиладиган хизматлар матрицаси ҳамда FinTex хизматларини кўрсатувчи 
компанияларнинг ишлаш жараёни, улар томонидан тақдим этилаётган дастурий 
маҳсулотлар тадқиқ этилган. 

Калит сўзлар: молиявий технология (FinTex), интернет банкинг, мобил банкинг, 
мегабанклар, робот-консультантлар, “электрон ҳисоб китобларни амалга оширувчи 
агент”, онлайн идентификациялаш, суньий интелект, Fintex – хаблар. 

Аннотация: В статье анализируется зарубежный опыт использования современных 
финансовых технологий в оцифровке экономики на примере государства Япония и в 
частности, изучаются история развития (FinTex), процесс их формирования, области 
применения.   Были проанализированы меры по широкому внедрению финансовых 
технологий в Японии. Изучен механизм формирования FinTex на основе сегментов мега-
банков и интернет-финансов, матрица услуг, предоставляемых юридическим лицам, и 
процесс работы компаний, предоставляющих услуги FinTex, предоставляемые ими 
программные продукты.  

Ключевые слова: финансовые технологии (FinTex) интернет-банкинг, мобильный 
банкинг, мега-банк, роботы-консультанты, «электронный расчетный агент», онлайн-
идентификация, искусственный интеллект, Fintex – хабы. 

Abstract: The article analyzes the foreign experience of using modern financial technologies 
in the digitization of the economy on the example of the state of Japan and, in particular, studies the 
history of development (FinTex), the process of their formation, and areas of application.   The 
measures for the widespread introduction of financial technologies in Japan were analyzed. The 
mechanism of FinTex formation based on the segments of mega-banks and Internet finance, the 
matrix of services provided to legal entities, and the work process of companies providing FinTex 
services, the software products they provide, have been studied. 

Keywords: financial technologies (FinTex) Internet banking, mobile banking, mega-bank, 
robotic consultants, “electronic settlement agent”, online identification, artificial intelligence, Fintex 
- hubs. 

 
Кириш  
Иқтисодиётни жадал суръатлар билан рақамлаштириш жараёнида хўжалик 

юритувчи субьектлар томонидан молиявий технология (FinTex)лардан фойдаланиш 
муҳим аҳамият касб этиб, рақамлаштириш жараёнини тезлаштирувчи двигетел 
вазифасини бажариши мумкин. FinTexларни иқтисодиётнинг деярли барча 

тармоқларига жалб этиб, қўллашга эришган давлатлардан бири бу Япония бўлиб 
ҳисобланади. Японияда молиявий технология (FinTex)ларнинг ривожланиш тарихига 
назар соладиган бўлсак, 2000 йиллар бошида интернет банкинг хизматлари 
ривожланиб, 2008 йилга келиб эса турли банклар томонидан интернет-банкинг 
хизматларига нисбатан кўп функционал бўлган банкоматлар савдо нуқталарида 
ўрнатилиб фаолият юритила бошлади. Аммо мазкур банкоматларга бўлган талаб паст 
бўлиб, ўзини оқламаган. 2013 йилга келиб эса мобил телефон аппаратлари ёрдамида 
банк хизматларини кўрсатиш кенг йўлга қўйилди. Мазкур жараёнда ҳар бир мобил 
алоқа воситаси махсус дастурлар орқали интернет банкинг хизматларини кўрсата 
бошлади. 2015 йилда илк маротоба FinTexлар турли соҳа ва тармоқларда кенг миқёсда 
қўлланилиши йўлга қўйилди.  

Янги молиявий технологиялар (FinTex)нинг юзага келишида уч жараёнли босқич 
бўлиб, қидирув, экперементлар ўтказиш ва амалиётга тадбиқ этишдан иборатдир. Ҳар 
бир жараёнда маълум бир корхоналар жалб этилган ҳолда махсус чора тадбирлар 
амалга оширилиб, натижалари амалиётга тадбиқ этилиб, эришилган самарадорлик 
кўрсаткичлари таҳлили амалга оширилиб борилмоқда. Ҳар бир тармоқ ва соҳаларнинг 
фаолият йўналишларининг ўзига хос жиҳатлари, хусусиятлари, таъсир этувчи ташқи ва 
ички омиллар характеристикаси ўрганилиб, янгидан янги FinTex лойиҳалар аниқланиб, 
уларни тадбиқ этиш бўйича турли даража ва кўринишдаги тадқиқотлар амалга 
оширилиб, олинган натижаларга мувофиқ уларни жорий этиш юзасидан хулосалар 
шакллантирилиб келинган. Тадқиқот давомида назария ва амалиёт интеграциясига 
эришилиб, мамлакатдаги илмий платформа ресурсларидан оқилона фойдаланиш, 
илмий амалий грантларни давлат ва хусусий сектор томонидан молиялаштирилиши 
йўлга қўйилиб амалга оширилиб келмоқда. Мазкур жараёнда инновацион лойиҳалар 
ва ғояларни молиялаштиришнинг кўпқиррали молиялаштириш платформасини 
яратилишига эришилди. Нафақат давлат балким хусусий секторнинг ўзи ҳам бундай 
янги инновацион молиявий хизмат турлари, янги ғояларни ҳаётийлигини таъминлаш 
борасида қатор тадбирларни амалга ошириб, хусусий грантларни доимий равишда 
эълон қилиб бормоқда. 

Мавзуга оид адабиётлар таҳлили 
Мақолада молиявий хизматларни тақдим этишнинг янги моделларининг пайдо 

бўлишига, шу жумладан истеъмол банклари ва тўловлар соҳаларига бағишланган. Кўп 
изланишлар нитижасида иқтисодчи олим Патрик Шуфель (Patrick Schueffel) [1]. Финтех 
технологияларини– янги молиявий тармоқ бўлиб молиявий фаолиятни яхшилаш учун 
қўлланиладиган технология деб   тарифлайди. Ирэн Олдридж и Стив Кравцив финтех 
технологияларини суғуртани автоматлаштириш, савдо сотиқ ва рискни бошқариш каби 
соҳаларда қўллаш мумкин эканлигига алоҳида тўҳталган.  

Бугунги кунда финтех технологиясига молиявий хизматлар ва ахборот 
технологияларининг ноёб сегменти сифатида қаралмоқда. Бироқ молия ва 
технологиялар ўртасидаги муносабтлар узоқ тарихга эга. Молиявий ва технологик 
инновациялар узоқ вақтдан бери ўзаро боғлиқ бўлиб, кўпинча бир-бирини тўлдиради 
ва кучайтиради. 2008 йилдаги глобал молиявий инқироз бурилиш нуқтаси ва Finteх 
нинг янги прадимага айланишига сабаб бўлди [2]. (Arner, Barberis, 2015). Ҳозирги 
вақтда Финтех кўплаб технологик стартапларни, шунингдек улар тақдим этаётган 
молиявий хизматларни яхсҳиласҳ ва оптималлаштиришга интилаётган йирик 
ташкилотларни ўз ичига олади [3]. 

Кўплаб иқтисодчи олимлар [4,5] (Laurens, 2016; Myers, 2016). [6] (Wigglesworth, 
2015) Barnes, 2015 Ҳар бир тармоқ ва соҳаларнинг фаолият йўналишларининг ўзига хос 
жиҳатлари, хусусиятлари, таъсир этувчи ташқи ва ички омиллар характеристикаси 
ўрганиб, янгидан янги FinTex лойиҳалар аниқланиб, уларни тадбиқ этиш бўйича турли 
даража ва кўринишдаги тадқиқотларни  амалга оширганлар.  

Рақамли иқтисодиётнинг асоси бўлган муаммолар билан боғлиқ масалалар, 
рақамли иқтисодиётга ўтиш механизми, криптографиянинг муҳим элементи бўлган 
хешлаштириш функциялари ҳақида бир қанча маълумотлар берилган. Ундан сўнг, 
криптографиядан рақамли валюталарга ўтиш мантиқи, онлайн идентификациялаш 
асосий турлари академик С.Гулямов асарларида ўз аксини топган[7]. С.Гулямов 
рақамли итқисодиётни асосини ташкил этувчи молиявий технологияларни миллий 
итқисодиётда қўлланиши мумкин бўлган соҳаларини аниқ кўрсатиб ўтган.  

Тадқиқот методологияси 
FinTex технологияларидан хўжалик юритувчи субъектлар фаолиятидаги ўрни ва 

аҳамиятини ўрганишда қуйидаги методлардан фойдаланилди:  
1. Японияда молиявий технология (FinTex)ларнинг ривожланиш тарихи, уларни 

вужудга келиш жараёни ўрганилган.  
2. Японияда молиявий технологиялар (FinTex)ни қонунчилик базаси билан ўзаро 

алоқадорлиги молиявий технологияларни кенг доирада жорий этиш мақсадида 
амалша оширилан  қатор чора тадбирлар таҳлил қилинган.  

3. FinTex технологиясининг ишлаш тизими, FinTex технологиясининг қўллаш 
соҳалари ва йўналишлари аниқланди.  

4. Японияда рақамлаштирилган бизнес платформани ишлаш жараёни тавсифи 
келтирилган бўлиб, уларнинг фаолияти билан боғлиқ бўлган молиявий иқтисодий 
муносабатлар қиёсий таҳлил қилинган.  

Таҳлил ва натижалар 
Японияда асосий молиявий технология (FinTex) хизматларини кўрсатувчи 

дастурий маҳсулотлар ва компаниялар мавжуд бўлиб, мазкур компаниялар ёрдамида 
уйда ўтириб корхоналар бухгалтериясини бемалол юритиш имкониятини берувчи 
махсус ҳисоб платформасидан исталган фуқаро фойдаланиши мумин. Оила 
бухгалтерияси ва уй хонадон бюджети тақсимотини тўғри амалга ошириш учун махсус 
дастурий таъминотдан фойдаланиши, оила даромадлари ва харажатлари ҳисобини 
оптималлаштириши, уй хўжалиги бухгалтериясини юритиш имконини берувчи 
дастурий маҳсулотлар, маълумотлар базасини аутентификациялаш, турли махсус 
жамғармалар тузиш ва улардан самарали фойдаланиш имконини берувчи дастурлар, 
иқтисодий маслаҳатлар бериши мумкин бўлган робот-консультантлар хизматидан 
фойдаланиши, микроинвестицияларни амалга ошириш имконини берувчи махсус 
фондлар, шунингдек, корпоратив молиявий бошқарув жараёнида юридик ва 
жисмоний шахсларнинг турли транзакция ва активларини самарали бошқариш 
имкониятини берувчи махсус дастурий таъминот турларини таклиф этувчи корхоналар 
хизматларидан фойдаланиши мумкин.  

2015 йилдан бошлаб молиявий технологиялардан фойдаланиш жараёнини 
тезлаштириш мақсадида кенг миқёсда қонун ижодкорлиги амалга оширилиб, мавжуд 
барча қонунлар қайта кўриб чиқилиб, молиявий технологиялардан самарали 
фойдаланиш механизмини кафолотловчи қонунчилик мониторинги яратилди. 
Жумладан, 1-расмда Японияда молиявий технологиялар (FinTex)ни қонунчилик базаси 
билан ўзаро алоқадорлиги таҳлили келтирилган бўлиб, самарали ишлайдиган тизимни 

яратиш мақсадида қонунчиликка қатор ўзгартиришлар киритилди. Мазкур 
ўзгартиришлар биринчи навбатда қўйидаги қонун хужжатларида ўз аксини топди: 
«Банк ва банк фаолияти тўғрисида”ги, «Пуллик ҳисоб китоблар тўғрисида”ги, «Нақд 
кўринишдаги ссудалар тўғрисида”ги, “Молиявий инструментлар ва биржалар 
тўғрисида”ги, «Нақд ва нақд пулсиз ҳисоб китоблар тўғрисида”ги қонунлардир. 
Мазкур қонунчиликка киритилган ўзгартиришлар натижасида виртуал валюталарни 
регистрация қилиш тартиби такомиллаштирилиб соддалаштирилди. Мазкур виртуал 
валюталарни амалиётга жорий этиш жараёнида ундан фойдаланувчи 
истеъмолчиларнинг ҳуқуқ ва мажбуриятлари чегараси белгилаб берилди ҳамда 
қонуний таъминоти амалга оширилди. Амалиётга “электрон ҳисоб китобларни амалга 
оширувчи агент” тушунчаси киритилиб, махсус дастурий таъминот ишга туширилди. 
Мазкур дастурий таъминотнинг ишга туширилиши натижасида фуқароларнинг нотўғри 
қарорлар қабул қилинишига барҳам берилди ҳамда улар зиммасига тушадиган риск 
ҳавф хатар даражасини оптималлаштиришга эришилди. Бундан ташқари бу дастурий 
таъминот ёрдамида мижозга турли молиявий ташкилотлар тўғрисида маълумотларни 
тақдим этиш, ҳисоб китоб счётидаги маблағлар айланмасидан хабардор этиш каби 
вазифалар юкланди.  Таъкидлаш жоизки қисқа муддатларда шахс маълумотларини 
онлайн идентификация қилиш жараёни йўлга қўйилди. Бу эса иқтисодиётни 
рақамлаштиришга тўлиқ ўтилиш кафолати бўлиб хизмат қилди. Ҳаттоки бу борада 
Япония миллий полиция агентлиги томонидан шахсий маълумотларни идентификация 
қилишнинг онлайн тизими ишга туширилиб, оммавий равишда тарғиб қилинди.    

 
1-расм. Японияда молиявий технологиялар (FinTex)ни қонунчилик базаси билан 

ўзаро алоқадорлиги таҳлили1 
 
Шунингдек молиявий технологияларни кенг доирада жорий этиш мақсадида 

Японияда қатор чора тадбирлар амалга оширилди. Жумладан, молиявий хизматлар 
кўрсатувчи агентлик томонидан банк қонунчилигига ўзгартиришлар киритилиб, 

 
1 https://forklog.com/yaponiya-podelitsya-blokchejn-razrabotkami-s-assotsiatsiej-finteh/ 

мувофиқлаштирилди, паст комиссияли ҳалқаро пул ўтказмалари тизими жорий 
этилди, «Япон банкларининг клиринг ҳисоб китоб тармоқлари» тизимининг иши йўлга 
қўйилди, йирик пул ўтказмалари билан боғлиқ бўлган жараён соддалаштирилди, япон 
банкларининг CMS даражаси оширилди, молия масалалари бўйича махсус 
Консультатив гуруҳ фаолияти йўлга қўйилди, OpenAPI талабларини амалга ошириш 
бўйича махсус совет ташкил этилди, молиявий информацион тизимлар хавфсизлигини 
таъминлаш масалалари билан шуғулланувчи махсус Эксперт гуруҳи ташкил этилди, 
хужжатларни XML форматига ўтилишини рағбатлантирувчи тизим яратилди, электрон 
регистрация қилиш тизими соддалаштирилди, мобил телефон орқали пул 
ўтказмаларини амалга ошириш тизими такомиллаштирилди, экспериментал  Fintex - 
хаблар фаолияти ташкил этилди, Fintex-венчур эксперт гуруҳлари ташкил этилди, Fintex 
ларни қўллашга доир қўллаб қувватлаш кенгаши ташкил этилди, Fintex-саммит ташкил 
этилди, блокчейн технологияларини соҳа ва тармоқларга жадал суръатлар билан 
қўллашга эришиш имкониятларини тадқиқ этувчи махсус кенгаш ташкил этилди, 
«Fintex -мостлар» фаолияти йўлга қўйилди [8]. Мазкур жараён давомида Япония 
ҳукумати қўйидаги мақсадларни белгилаб олиб, уларга эришиш юзасидан қатор чора 
тадбирларни амалга оширди:   

Fintex технологиясидан фойдаланган ҳолда молиявий ташкилотлар билан 
ҳамкорликда мижознинг идентификация қилиш ва маълумотларни айирбошлаш 
тизимини йўлга қўйиш; 

мижознинг идентификация қилиш жараёнида унинг ташқи кўриниш 
параметрларига асосланиш ҳамда тезлик билан иденфикация қилиниши натижасида 
банк карталарини тақдим этишга эришиш; 

мижозларга молиявий хизматларни кўрсатишда суньий интелект ва роботлар 
хизматидан фойдаланган ҳолда инсон омилини камайтиришга эришиш; 

тармоқларни идентификациялаш технологиялари стандартларини яратиш, 
электрон имзолардан фойдаланиш жабҳасини кенгайтириш, электрон 
сертификациялашга эришиш, шахсни иденфикациялашда сим-карталар орқали амалга 
ошириш ҳамда барча банк хизматларини смартфон телефон аппаратлари орқали 
амалга оширишга эришиш кабилардир.   

2-расмда Япония Fintex бозорида фаолият юритаётган янги молиявий 
хизматларни кўрсатувчи провайдерлар келтирилган бўлиб, мазкур провайдерлар 
хизматидан фойдаланиш натижасида мисол учун жисмоний ёки юридик шахс кредит 
олиш учун мурожаат билан чиққан бўлса, махсус сайтлар ёки пунктларга мурожаат 
амалга оширилганда аризани 10 секунд давомида тўлдириб жўнатиш имкониятига эга 
бўлади. Бундан ташқари кредит сифатида сўралаётган маблағ энг қисқа муддатларда, 
ариза берилган куннинг ўзидаёқ тақдим этилиши мумкин. Кредит маблағларини олиш 
учун ҳеч қандай гаров таъминоти талаб этилмайдди. Мазкур жараёнда ариза тақдим 
этилиши билан махсус провайдер компанияларининг махсус дастурлари ёрдамида 
кредит ресурсини сўраётган юридик ёки жисмоний шахснинг кредит тарихи 
белгиланган дастур тамойиллари асосида ўрганилиб, таҳлил қилинади. Амалга 
оширилган таҳлил натижаларига асосланган ҳолда кредит сўраётган шахснинг 
кредитга лаёқатлилик даражаси аниқланади. Fintex технологиясига асосланган ҳолда 
аниқланган кредитга лаёқатлилик даражасига қараб юридик ёки жисмоний шахсга 
кредит ресурсини тақдим этиш юзасидан ижобий ёки салбий хулосаларга келинади.  

2-расм. Янги молиявий хизматларни кўрсатувчи провайдерлар 

(кредитлашни баҳолаш)2 
 
Мазкур жараёнда махсус дастурий очиқ молиявий технологиялар ёрдамида 

жисмоний шахснинг иш жойи, йиллик даромад даражаси, ёши, электрон савдо 
платформасидан фойдаланганлик даражаси, ижтимоий тармоқдаги фаоллик 
даражаси, дўстлари таркиби, газета ва ижтимоий тармоқлардаги тақризлар, соғлиғи 
тўғрисидаги маълумотлар, электрон девайслар каби маълумотлар тўлиқ таҳлил 
қилинади. Мазкур жараён тўлиқ автоматлаштирилган бўлиб, инсон омили 
иштирокисиз амалга оширилади. Юридик шахснинг кредитлаш тўғрисидаги аризаси 
кўриб чиқилиш жараёнида эса юридик шахс томонидан тақдим этилган барча ҳисобот 
турлари, у тўғрисидаги тақризлар, ижтимоий тармоқлардаги фаолияти, электрон 
сайтининг активлик даражаси, электрон савдодаги статистик кўрсаткичлари, молиявий 
ҳолати, булутли бухгалтерия маълумотлари, шартномалари ҳолати каби маълумотлар 
рақамлаштирилган технологиялар ёрдамида таҳлил қилинади.  

Рақамлаштирилган бизнес-платформа ёрдамида юридик шахслар қатор хизмат 
турларини истеъмолчиси сифатида майдонга чиқиши мумкин. Жумладан, платформа 
ёрдамида контрагенти тўғрисида тўлиқ маълумотга эга бўлиши, унинг кредит тарихи, 
солиқ тарихи, молиявий фаолияти билан боғлиқ бўлган бошқа маълумотларни олиши 
мумкин бўлади.   

Японияда рақамлаштирилган бизнес платформани ишлаш жараёни тавсифи 
келтирилган бўлиб, платформанинг асосини контрагент алоқаларга кирувчи банклар, 
компаниялар ва уларнинг фаолияти билан боғлиқ бўлган молиявий иқтисодий 
муносабатлар ташкил этади. Мазкур банклар ва компаниялар ўртасидаги ўзаро 
муносабатлар ақилли шартномалар, ақилли тўлов тизимлари, йирик маълумотлар 
банки, булутли платформалар орқали амалга оширилиши натижасида барча 

 
2 Муаллиф ишланмаси 

маълумотлар маълумотлар базасини бошқариш панелларида жамланиб борилади. 
Жамланган мазкур панелдаги маълумотлар келгуси даврга нисбатан прогноз 
кўрсаткичларни ишлаб чиқишда, махсус якуний қарорларни ишлаб чиқишда, кредит 
бериш ёки бермаслик қарорини шакллантиришда, мижозларнинг кредит 
рейтингларини аниқлаб боришда, фаолияти самарадорлигини баҳолаб боришда, 
молиявий корпоратив қарорларни визуализациялаш жараёнларида фойдаланилади.  

Хулоса ва таклифлар 
Японияда молиявий технологиялардан иқтисодиётнинг барча тармоқ ва 

соҳаларида фойдаланиш доимий равишда такомиллашиб бораётган жараён бўлиб 
ҳисобланади. Мазкур тажрибаларнинг ижобий томонлари сифатида қўйидагиларни 
эътироф этиш мумкин. 

1. Молиявий технологиялардан фойдаланган ҳолда компанияларда фаолият 
юритаётган кадрлар билан боғлиқ бўлган жараённи рақамлаштирилишида кадрларни 
ишга олиш, улар малакасини ошириб бориш ва қайта тайёрлаш каби тадбирларни 
рақамлаштириш, рақамлаштириш малакасига эга бўлган кадрларни актив ҳолатда 
жалб этиб бориш, рақамлаштириш инструментларидан фойдаланиш амалиёти.  

2. Бизнес жараёнларининг рақамлаштирилиши натижасида бугунги кунга келиб 
Японияда корхонанинг даромадлилик ва ишлаб чиқариш самарадорлигини оширишга, 
битта мижоз билан боғлиқ бўлган айланма маблағлар ҳажмини оширилишига, иш 
тезлигининг ошишига, кўрсатилаётган хизмат турларини кўпайтиришга, уларнинг 
таннархи кўрсаткичини доимий равишда пасайтириб боришга, иш унумдорлигини 
узлуксиз кўпайтириб боришга эришилмоқда. Жараёнга молиявий технологияларининг 
жорий этилиши натижасида эришилган ютуқ ва камчиликлар доимий равишда таҳлил 
қилиб борилиши таъминланмоқда.    

